
SCENA VIII.




NICOLLA, MANUELLO e detti.



Nic. Ma insomma l'é deciso che sto caffè ö no se piggia?

Man. Ma miæ Nicolla, no v'incomodæ, mi no ne piggio
mai...

Nic. Se no ne piggiæ voî, ö piggio mi, ö piggia ö sciô
Pippo. (a Manin) E ti cosa ti stæ a fâ chì? ti no poeivi
andâ ûn pö zù a vedde cose fan?

Manin. Ti me ö dixi a mi? son forse mi che devo fâ ö
caffè?

Nic. Bella risposta!

Man. Ma se non gh'é a speiza!

Nic. (cominciando a riscaldarsi). Sci scignor, ö caffè ö
ghe deve ëse e se ö nö piggiä nisciûn ö cacciö zù do
barcon.

Pip. (piano a Manuello) Ebben, sciâ g'ha parlôu?

Man. (c. s.) Ho fæto vegnî ö discorso, ma no ne femmo
do ninte... ö no ne vêu sentî parlâ. Son messe dïte.

Nic. (dopo aver passeggiato inquieto per la scena)
Perdingolinn-a! vêuggio veddighe drento... vêuggio
saveì chi comanda in casa mæ.

Manin. Eh! me pä che a quest'öa ti ö doviesci saveì.

Man. Ma cose serve fâ tante parolle pe ûn pö de caffè!

Nic. No signor, l'ho ordinôu e vêuggio che ö portan! (a Manin) Ti no gh'æ dîto ninte a-a Rosinn-a?

